
MIŠLJENJE REVIZORA  

 

Služba za reviziju finansiranja političkih stranaka izvršila je pregled godišnjeg finansijskog izvještaja 

Hrvatske stranke prava dr. Ante Starčević Bosne i Hercegovine za 2022. godinu i finansijskog izvještaja 

za period od dana podnošenja prijave za ovjeru za izbore do dana ovjere rezultata Općih izbora, održanih 

2022. godine.   

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka i odredbama poglavlјa 15 Izbornog zakona Bosne i 

Hercegovine, te uspostavlјanje efikasnog sistema internih kontrola. 

 

Pregled smo obavili u skladu sa revizijskim standardima primjenjivim na angažmanu u pregledu. Ovi 

standardi zahtijevaju da planiramo i izvršimo pregled da bi dobili umjerenu pouzdanost da stranka nije 

značajno kršila odredbe Zakona o finansiranju političkih stranaka.  

 

Pregled je ograničen na kontrolu godišnjeg finansijskog izvještaja političke stranke i primjenu 

analitičkih procedura na podacima iz finansijskih izvještaja, pa prema tome ne obezbjeđuju pouzdanost 

koja bi se dobila izvršenom revizijom u prostorijama stranke.  

 

Pregledom godišnjeg finansijskog izvještaja za 2022. godinu, utvrđeno je da je Hrvatska stranka 

prava dr. Ante Starčević Bosne i Hercegovine prekršila odredbe člana 4. stav (1), člana 5. stav (4), 

člana 8. stav (1), člana 11. stav (1)  i člana 12. Zakona o finansiranju političkih stranaka. 

 

Na osnovu našeg pregleda, odnosno kontrole finansijskog izvještaja, osim gornje napomene, nismo 

zapazili ništa značajno što bi ukazalo na nedostatke u finansijskom izvještaju ili na finansiranje 

ove političke stranke suprotno odredbama Zakona o finansiranju političkih stranaka, niti na 

finansiranje troškova izborne kampanje suprotno odredbama člana 15.10 Izbornog zakona Bosne 

i Hercegovine.  

1. UVOD 

Služba za reviziju finansiranja političkih stranaka (u dalјem tekstu: Služba za reviziju) izvršila je pregled 

godišnjeg finansijskog izvještaja Hrvatske stranke prava dr. Ante Starčević Bosne i Hercegovine za 

2022. godinu i finansijskog izvještaja za period od dana podnošenja prijave za ovjeru za izbore do dana 

ovjere rezultata Općih izbora, održanih 2022. godine.  

Pregled i kontrola finansijskog izvještaja su provedeni u skladu sa članom 25. Pravilnika o godišnjim 

finansijskim izvještajima političkih stranaka i članom 2. Pravilnika o administrativnim procedurama 

pregleda, kontrole i revizije finansijskih izvještaja političkih stranaka. 

Zbog činjenice da nije obavlјena revizija u prostorijama političke stranke, postoji mogućnost da pojedine 

materijalno značajne greške ne budu otkrivene. 

Prema podacima iz godišnjeg finansijskog izvještaja za 2022. godinu, Hrvatska stranka prava dr. Ante 

Starčević Bosne i Hercegovine se finansirala iz slјedećih izvora:  

 

R/B Izvori finansiranja Iznos 

(KM) 

Struktura 

(%) 

1. Članarina 0,00 0,00 

2. Prilozi fizičkih lica (3-a) 10.500,00 45,16 

3. Prilozi pravnih lica (3-b) 0,00 0,00 

4. Prihodi od imovine (3-c) 0,17 0,00 

5. Prihodi od dobiti preduzeća u 

vlasništvu političke  stranke (3-d) 
0,00 0,00 

6. Prihodi od poklona (3-e) 0,00 0,00 

7. Prihodi iz budžeta (3-f) 12.750,00 54,84 

8. Prihodi od propagande (3-g) 0,00 0,00 

I Ukupni prihodi (1-8) 23.250,17 100,00 

II Ostali prihodi i drugo 0,00 0,00 

Izvori finansiranja (I+II) 23.250,17 100,00 
 

U godišnjem finansijskom izvještaju za 2022. godinu Hrvatska stranka prava dr. Ante Starčević Bosne i 

Hercegovine je iskazala rashode u ukupnom iznosu od 16.178,08 KM.  

2. PREDSTAVLJANJE POLITIČKE STRANKE  

Naziv političke stranke je Hrvatska stranka prava dr. Ante Starčević Bosne i Hercegovine. Skraćeni 

naziv: HSP AS BIH. 

Hrvatska stranka prava Dr. Ante Starčević Bosne i Hercegovine registrovana je kod Općinskog suda u 

Širokom Brijegu, Rješenjem broj: 064-0-Reg-09-001138 od 21.12.2009. godine. Rješenjem broj: 064-0-

F1-12-000001 od 30.03.2012. godine, broj: 064-0-F1-18-000001 od 09.04.2018. godine i broj: 064-0-

F1-20-000002 od 20.01.2021. godine u registru suda upisane su promjene lica ovlaštenog za zastupanje 

političke stranke i adresa sjedišta političke stranke. 
 

Sjedište političke stranke je u Širokom Brijegu, Donji Crnač bb. 

Lice ovlašteno za zastupanje političke stranke je Milijan Nakić, predsjednik. 

Lice ovlašteno za podnošenje finansijskih izvještaja za 2022. godinu je Stjepan Hrkać. 

Prema podacima iz godišnjeg finansijskog izvještaja za 2022. godinu, Hrvatska stranka prava dr. Ante 

Starčević Bosne i Hercegovine ima sljedeću organizacionu strukturu: 

- Sjedište. 

3. OPIS PREGLEDA I KONTROLE FINANSIJSKOG IZVJEŠTAJA  

Predmet pregleda i kontrole je godišnji finansijski izvještaj Hrvatske stranke prava dr. Ante Starčević 

Bosne i Hercegovine za 2022. godinu i finansijski izvještaj za period od dana podnošenja prijave za 

ovjeru za izbore do dana ovjere rezultata Općih izbora, održanih 2022. godine.  

Cilj pregleda i kontrole je da revizor na bazi finansijskog izvještaja pokuša da ustanovi da li je 

politička stranka u izvještajnom periodu postupala u skladu sa odredbama Zakona o finansiranju 

političkih stranaka i odredbama člana 15.10 Izbornog zakona Bosne i Hercegovine. Ukoliko revizor na 

bazi kontrole finansijskog izvještaja utvrdi određena kršenja navedenih zakona, ocjenjuje da li je 

potrebno izvršiti reviziju u prostorijama stranke da bi mogao izraziti mišlјenje o tome da li se stranka 

finansirala u skladu sa Zakonom o finansiranju političkih stranaka, te da li je troškove izborne kampanje 

ostvarila u okviru zakonom utvrđenog limita.   

Obim pregleda i kontrole finansijskog izvještaja Hrvatske stranke prava dr. Ante Starčević Bosne i 

Hercegovine obuhvata kontrolu i provođenje analitičkih procedura radi utvrđivanja usklađenosti 

podataka koje je stranka iskazala u finansijskom izvještaju sa odredbama Zakona o finansiranju 

političkih stranaka, odnosno usklađenosti izvora finansiranja i načina trošenja sredstava.  

4. PRETHODNE KONTROLE I REVIZIJE 

Prеglеd i kоntrоlа finаnsiјskih izvјеštаја Hrvatske stranke prava dr. Ante Starčević Bosne i Hercegovine 

izvršеni su u periodu od 2005. do 2021. godine, nаkоn kојih su izdаti izvјеštајi о prеglеdu sа mišlјеnjеm 

rеvizоrа, nаlаzimа i prеpоrukаmа rеviziје.  

Nakon izvršenog pregleda godišnjeg finansijskog izvještaja za 2021. godinu, izdat je izvještaj o pregledu 

sa mišljenjem revizora, nalazima revizije i preporukama političkoj stranci da svake godine donosi 

program utroška sredstava i da isti dostavlja Centralnoj izbornoj komisiji Bosne i Hercegovine, te da 

finansijska sredstva stranke troši u skladu sa programom utroška sredstava, da vodi evidencije o 

prilozima, da vodi poslovne knjige i podnosi finansijske izvještaje u skladu sa računovodstvenim 

propisima, da finansijske izvještaje koje podnosi Centralnoj izbornoj komisiji Bosne i Hercegovine 

popunjava i dostavlja na način utvrđen Pravilnikom o godišnjim finansijskim izvještajima političkih 

stranaka, da dostavlja dodatnu dokumentaciju koju zatraži Cеntrаlna izbоrna kоmisiјa Bosne i 

Hercegovine i da u finansijskom izvještaju iskaže koristi ostvarene od aktivnosti subjekata koji su na 

bilo koji način povezani sa strankom ili su pod njenom kontrolom.  

Nerealizovane preporuke: 

Na osnovu uočenih nedostataka u godišnjem finansijskom izvještaju za 2022. godinu, utvrđeno je da 

Hrvatska stranka prava dr. Ante Starčević Bosne i Hercegovine nije ispoštovala preporuke revizije.  

5. NALAZI I PREPORUKE 

5.1 NALAZI  

a) Hrvatska stranka prava dr. Ante Starčević Bosne i Hercegovine prekršila je odredbe člana 4. 

stav (1) Zakona o finansiranju političkih stranaka1. 

U godišnjem finansijskom izvještaju za 2022. godinu Hrvatska stranka prava dr. Ante Starčević 

Bosne i Hercegovine je iskazala rashode u ukupnom iznosu od 16.178,08 KM.  

Hrvatska stranka prava dr. Ante Starčević Bosne i Hercegovine je uz godišnji finansijskih izvještaj 

za 2021. godinu, Centralnoj izbornoj komisiji Bosne i Hercegovine dostavila Program utroška 

sredstava, bez broja i datuma, te bez naznačenog perioda na koji se odnosi program, u kojem je 

planirala utrošak sredstava u ukupnom iznosu od 35.000,00 KM, kako slijedi: kazne u iznosu od 

1.000,00 KM, donacije po ugovoru u iznosu od 1.000,00 KM, gorivo i servis u iznosu od 7.000,00 

 
1 Finansijska sredstva iz člana 3. stav (1) Zakona o finansiranju političkih stranaka, politička stranka može koristiti isklјučivo 

za ostvarivanje cilјeva utvrđenim svojim programom i statutom. 

KM, usluge hrane, pića i smještaja u iznosu od 3.000,00 KM, kampanja-promidžba u iznosu od 

1.500,00 KM, ostali troškovi u iznosu od 1.500,00 KM i pozajmice za isplatu za izbore u iznosu od 

20.000,00 KM.   

(1) Analizom dostavljenog programa utroška sredstava utvrđeno je da je politička stranka program 

utroška sredstava sačinila suprotno odredbama člana 2. Uputstva o donošenju finansijskog plana 

i programa utroška sredstava političke stranke („Službeni glasnik BiH”, broj: 5/22). 

Naime, politička stranka je u programu utroška planirala sredstva za povrat pozajmice u iznosu 

od 20.000,00 KM, iako je u stavu (6) člana 2. Uputstva propisano da isplate po osnovu zajmova 

koje politička stranka planira u toku kalendarske godine ne predstavljaju trošak i ne trebaju biti 

obuhvaćene programom utroška sredstava. 

(2) Pregledom godišnjeg finansijskog izvještaja, utvrđeno je da je politička stranka ostvarila 

troškove mimo programa utroška sredstava u iznosu od 3.436,75 KM, kako slijedi:  

- Hrvatska stranka prava dr. Ante Starčević Bosne i Hercegovine nije planirala troškove 

elеktrične еnеrgiјe, troškove platnog prometa, troškove usluga i troškove kancelarijskog 

materijala, a iste je ostvarila u ukupnom iznosu od 2.116,75 KM. U godišnjem finansijskom 

izvještaju politička stranka je iskazala troškove elеktrične еnеrgiјe u iznosu od 848,45 KM, 

troškove platnog prometa u iznosu od 448,80 KM, troškove usluga u iznosu od 394,00 KM i 

troškove kancelarijskog materijala u iznosu od 425,50 KM. 

- Politička stranka je planirane humanitarne rashode prekoračila za 1.320,00 KM. U programu 

utroška sredstava politička stranka je humanitarne rashode planirala u iznosu od 1.000,00 KM, 

dok je u godišnjem finansijskom izvještaju navedene rashode iskazala u iznosu od 2.320,00 

KM. 

(3) Stranka nije planirala troškove goriva, a iste je u godišnjem finansijskom izvještaju iskazala u 

iznosu od 6.953,58 KM.  

Uvidom u Završni račun za 2022. godinu-Bilans stanja, utvrđeno je da politička stranka u svom 

vlasništvu nema imovinu, a samim tim nema ni vozila. Takođe, u obrascu 4.1 (režijsko-

administrativni i ostali troškovi) politička stranka nije iskazala troškove vozila, što ukazuje da 

nije koristila iznajmljeno vozilo.  

U postupku pregleda godišnjeg finansijskog izvještaja, politička stranka nije dostavila 

dokumentaciju za troškove goriva i maziva. 

S obzirom da politička stranka prema podacima iz Završnog računa i godišnjeg finansijskog 

izvještaja nema vozilo, te da nije koristila iznajmljeno vozilo, nije moglo biti utvrđeno da li su 

finansijska sredstva u iznosu od 6.953,58 KM korištena isključivo u svrhu obavljanja djelatnosti 

političke stranke. 

S obzirom da je politička stranka suprotno odredbama Uputstva o donošenju finansijskog plana i 

programa utroška sredstava političke stranke, u programu utroška planirala sredstva za pozajmice, da 

je finansijska sredstva u iznosu od 3.436,75 KM utrošila mimo programa utroška sredstava, te da za 

finansijska sredstava u iznosu od 6.953,58 KM nije moguće utvrditi u koju svrhu su utrošena, 

prekršene su odredbe člana 4. stav (1) Zakona o finansiranju političkih stranaka.   

b) Hrvatska stranka prava dr. Ante Starčević Bosne i Hercegovine prekršila je odredbe člana 5. 

stav (4) i člana 8. stav (1) Zakona o finansiranju političkih stranaka. 

(1) Hrvatska stranka prava dr. Ante Starčević Bosne i Hercegovine u godišnjem finansijskom 

izvještaju nije prijavila nenovčanu donaciju po osnovu besplatnog korištenja poslovnog prostora 

u vlasništvu fizičkog lica, čime je prekršila odredbe člana 5. stav (4) Zakona o finansiranju 

političkih stranaka.  

Uvidom u Ugovor o zakupu poslovnog prostora bez naknade koji je zaključen sa fizičkim licem, 

utvrđeno je da je stranka počev od 27.01.2021. godine koristila prostor, površine 10 m2, bez 

naknade.  

Stranka je imala obavezu da procijeni vrijednost nenovčane donacije, te da istu evidentira u 

poslovnim knjigama i iskaže u Završnom računu i godišnjem finansijskom izvještaju za 2022. 

godinu.   

(2) Politička stranka u godišnjem finansijskom izvještaju nije iskazala nenovčanu donaciju po 

osnovu besplatnog korištenja prostora Kina Borak u Širokom Brijegu tokom izborne kampanje, 

čime je prekršila odredbe člana 5. stav (4) Zakona o finansiranju političkih stranaka. 

Pregledom podataka koji je dostavio „Transparency International BiH“, utvrđeno je da je 

politička stranka koristila prostor Kina Borak u Širokom Brijegu dana 26.09.2022. godine.    

S obzirom da politička stranka nije u godišnjem finansijskom izvještaju iskazala troškove 

iznajmlјivanja prostora za održavanje predizbornog skupa, te da prema podacima iz izvoda sa 

transakcijskih računa političke stranke isti nije platila, ostvarila je nenovčanu donaciju 

nepoznatog donatora, čime je prekršila odredbu člana 8. stav (1) tačka e) Zakona o finansiranju 

političkih stranaka.  

c) Hrvatska stranka prava dr. Ante Starčević Bosne i Hercegovine prekršila je odredbe člana 11. 

stav (1) i člana 12. Zakona o finansiranju političkih stranaka. 

Na osnovu obavlјenog pregleda godišnjeg finansijskog izvještaja, utvrđeno je da Hrvatska stranka 

prava dr. Ante Starčević Bosne i Hercegovine nije vodila pravilne i potpune evidencije o prihodima, 

rashodima i obavezama, obrasce godišnjeg finansijskog izvještaja nije popunila u skladu s 

odredbama Pravilnika o godišnjim finansijskim izvještajima političkih stranaka (u daljem tekstu: 

Pravilnik) i nije dostavila dodatnu dokumentaciju, čime su prekršene odredbe člana 11. stav (1) i 

člana 12. stav (1), stav (4) i stav (5) Zakona o finansiranju političkih stranaka. 

(1) Završni račun za 2022. godinu koji je politička stranka podnijela Finansijsko informatičkoj 

agenciji dana 29.03.2023. godine nije sačinjen u skladu s računovodstvenim propisima, odnosno 

u Bilansu uspjeha i Bilansu stanja nisu iskazani tačni podaci o prihodima, rashodima i 

obavezama.   

Na osnovu raspoložive dokumentacije, finansijskog izvještaja i izvoda sa transakcijskih računa, 

utvrđeno da politička stranka troškove nije evidentirala u momentu kada su nastali, već u 

momentu plaćanja.  

Naime, politička stranka je u obrascu 4.1 (režijsko-administrativni i ostali troškovi) godišnjeg 

finansijskog izvještaja troškove električne energije iskazala u iznosu od 848,45 KM, što 

odgovara iznosu koji je stranka platila.  

Isto tako, utvrđeno je da je politička stranka troškove novčanih kazni iskazala u iznosu od 

1.000,00 KM, što odgovara iznosu novčane kazne koja je plaćena po Odluci Centralne izborne 

komisije BiH broj: 05-1-07-6-1300/20 od 26.05.2021. godine.  

Centralna izborna komisija BiH je zbog kršenja odredbi Zakona o finansiranju političkih 

stranaka, dana 16.06.2022. godine donijela Odluku broj: 05-1-07-6-1201/21 kojom je Hrvatskoj 

stranci prava Dr. Ante Starčević Bosne i Hercegovine izrekla novčanu kaznu u iznosu od 

2.000,00 KM. Prema službenim evidencijama, novčana kazna u iznosu od 2.000,00 KM nije 

plaćena u toku 2022. godine.   

Gore navedeno ukazuje da su troškovi novčane kazne iznosili 2.000,00 KM, a ne 1.000,00 KM, 

koliko je politička stranka iskazala u Završnom računu i godišnjem finansijskom izvještaju.  

Politička stranka u Završnom računu i godišnjem finansijskom izvještaju nije iskazala obaveze 

po osnovu novčane kazne, iako su obaveze po ovom osnovu na dan 31.12.2022. godine iznosile 

2.000,00 KM.    

Napominjemo da nije izvršen uvid u poslovne knjige jer politička stranka nije na zahtjev 

Centralne izborne komisije BiH dostavila bruto bilans i glavnu knjigu sa kompletnim analitičkim 

evidencijama za period 01.01.- 31.12.2022. godine.  

(2) U obrascu 3-e (nenovčane donacije i računi koje politička stranka nije imala obavezu da plati) 

godišnjeg finansijskog izvještaja politička stranka nije iskazala nenovčanu donaciju po osnovu 

besplatnog korištenja poslovnog prostora u vlasništvu fizičkog lica i nenovčanu donaciju po 

osnovu besplatnog korištenja kino sale, čime je prekršila odredbe člana 13. i 18. Pravilnika. 

(3) Hrvatska stranka prava Dr. Ante Starčević Bosne i Hercegovine nije u godišnjem finansijskom 

izvještaju iskazala potpune podatke o svojim rashodima i obavezama, čime je prekršila odredbe 

čl. 21., 22., 23. i 24. Pravilnika. 

-  Politička stranka nije u obrascu 4.1 (režijsko-administrativni i ostali troškovi) iskazala 

troškove zakupnine poslovnog prostora koji je koristila na osnovu ugovora zaključenog sa 

fizičkim licem, čime je prekršila odredbe člana 21. i 22. Pravilnika.  

-  U obrascu 4.1 godišnjeg finansijskog izvještaja politička stranka iskazala je troškove reklame 

i propagande u iznosu od 200,04 KM.  

Uvidom u izvode sa transakcijskog računa broj: 3382202257007117, utvrđeno je da je 

politička stranka, dana 26.09.2022. godine, dobavljaču JP „Radio postaja Široki Brijeg“ 

d.o.o. platila 200,04 KM po predračunu br. 78/22.  

S obzirom da je plaćanje izvršeno u vrijeme izborne kampanje za Opće izbore 2022. godine, 

smatramo da su troškovi reklame i propagande u iznosu od 200,04 KM trebali biti iskazani u 

obrascu 4.2 finansijskog izvještaja.  

-  Pregledom podataka koje je dostavio „Transparency International BiH“, utvrđeno je da je 

politička stranka koristila prostor Kina Borak u Širokom Brijeg tokom kampanje za Opće 

izbore 2022. godine. Politička stranka u godišnjem finansijskom izvještaju nije iskazala 

troškove zakupa prostora. 

-  Hrvatska stranka prava Dr. Ante Starčević Bosne i Hercegovine je u godišnjem finansijskom 

izvještaju iskazala troškove novčanih kazni u iznosu od 1.000,00 KM. Uvidom u izvode sa 

transakcijskog računa utvrđeno je da je politička stranka u toku 2022. godine izvršila plaćanje 

novčane kazne u iznosu od 1.000,00 KM, a po Odluci Centralne izborne komisije BiH broj: 

05-1-07-6-1300/20 od 26.05.2022. godine.  

Uvidom u službene evidencije o izrečenim i naplaćenim novčanim kaznama koje je izrekla 

Centralna izborna komisija BiH zbog kršenja odredbi Zakona o finansiranju političkih 

stranaka, utvrđeno je da je dana 16.06.2022. godini Hrvatskoj stranci prava Dr. Ante 

Starčević Bosne i Hercegovine izrečena novčana kazna u iznosu od 2.000,00 KM, te da ista 

nije plaćena u toku 2022. godine.  

Hrvatska stranka prava Dr. Ante Starčević Bosne i Hercegovine nije u Završnom računu i 

godišnjem finansijskom izvještaju iskazala obaveze po osnovu novčane kazne u iznosu od 

2.000,00 KM, čime je prekršila odredbe člana 24. Pravilnika. 

(4) Centralna izborna komisija BiH je političkoj stranci dana 02.02.2024. godine uputila Zahtjev za 

dostavljanje dodatne dokumentacije broj: 03-07-6-489-3/23, te je dana 16.07.2024. godine 

uputila i Urgenciju za dostavljanje dobatne dokumentacije broj: 03-07-6-489-4/23 kojim je od 

političke stranke zatražila da dostavi sljedeću dokumentaciju: dokumentaciju o korištenju 

poslovnih prostora u 2022. godini, bruto bilans i glavnu knjigu sa kompletnim analitičkim 

evidencijama za period 01.01.- 31.12.2022. godine, kopiju potvrda o primljenim prilozima od 

fizičkih lica, kopiju dokumentacije za troškove goriva i maziva, troškove reprezentacije i 

troškove kancelarijskog materijala, i kopiju ugovora o primljenim pozajmicama.  

Politička stranka je dana 29.05.2025. godine dostavila kopiju ugovora o zakupu poslovnog 

prostora, kopiju ugovora o pozajmici i kopiju primitaka blagajne br. 1663496, 1663497 i 

1663498, na kojima su evidentirani prilozi fizičkih lica.   

S obzirom da politička stranka nije dostavila traženu finansijsku dokumentaciju, tj. nije dostavila  

bruto bilans i glavnu knjigu sa kompletnim analitičkim evidencijama za period 01.01.- 

31.12.2022. godine, kopiju potvrda o primljenim prilozima fizičkih lica i kopiju dokumentacije 

za troškove goriva i maziva, troškove reprezentacije i troškove kancelarijskog materijala, 

prekršila je odredbe člana 12. stav (5) Zakona o finansiranju političkih stranaka. 

(5) Hrvatska stranka prava Dr. Ante Starčević Bosne i Hercegovine je u skladu sa odredbom člana 

12. stav (2) Zakona o finansiranju političkih stranaka2 imala obavezu da u godišnji finansijski 

izvještaj uključi koristi ostvarene od aktivnosti udruženja „Hrvatski narodni sabor Bosne i 

Hercegovine“, koje je povezano sa političkom strankom, jer je stranka članica ovog udruženja3.  

d) Namjenski račun za finansiranje kampanje tokom Općih izbora 2022. godine.  

Politička stranka u obrascu 4.2 (troškovi propagande) godišnjeg finansijskog izvještaja za 2022. 

godinu nije iskazala troškove izborne kampanje.   

Uvidom u promet transakcijskog računa stranke broj: 3382202265155408 kod UniCredit bank d.d., 

koji je Hrvatska stranka prava Dr. Ante Starčević Bosne i Hercegovine prijavila kao namjenski račun 

za finansiranje izborne kampanje, utvrđeno je da je stranka putem ovog računa platila samo taksu za 

ovjeru učešća na izborima.  

Kontrolom prometa glavnog transakcijskog računa stranke broj: 3382202257007117 kod UniCredit 

bank d.d., utvrđeno je da su troškovi izborne kampanje u iznosu od 200,04 KM, umjesto sa 

namjenskog računa za finansiranje izborne kampanje, plaćeni sa glavnog računa.   

Navedeno ukazuje da politička stranka troškove izborne kampanje nije platila putem računa koji je 

namjenski otvorila za finansiranje izborne kampanje, a što je u skladu s Uputstvom o postupku 

otvaranja i korištenja posebnog računa za finansiranje troškova izborne kampanje („Službeni glasnik 

BiH, br. 5/22 i 27/22) imala obavezu.  

 

Troškovi izborne kampanje 

Prema odredbama člana 15.10 Izbornog zakona BiH, politička stranka za potrebe izborne kampanje ne  

smije potrošiti više od 0,30 odnosno 0,20 KM4 po biraču u svakom izbornom krugu, prema broju birača 

koje je objavila Centralna izborna komisija BiH. Prema podacima Centralne izborne komisije BiH, 

Hrvatska stranka prava dr. Ante Starčević Bosne i Hercegovine je u svrhu izborne kampanje za Opće 

izbore 2022. godine mogla potrošiti sredstva u iznosu od 388.663,02 KM.   

Hrvatska stranka prava dr. Ante Starčević Bosne i Hercegovine u godišnjem finansijskom izvještaju za 

2022. godinu i postizbornom finansijskom izvještaju-Opći izbori 2022. godine nije iskazala troškove 

izborne kampanje.  

U toku obavlјanja pregleda godišnjeg finansijskog izvještaja, utvrđeno je da je politička stranka troškove 

izborne kampanje u iznosu od 200,04 KM umjesto u obrascu 4.2, iskazala u obrascu 4.1 godišnjeg 

finansijskog izvještaja.5 

 

 

 
2 Politička stranka obavezna je u svom izvještaju uključiti sve koristi ostvarene od aktivnosti subjekata koji su na bilo koji 

način povezani sa političkim strankama ili su pod njenom kontrolom.  
3 Hrvatski narodni sabor Bosne i Hercegovine kao udruženje promoviše političke stranke i njene članove, učestvuje u 

provođenju izborne kampanje i kreira programe koji su bitni samo političkim strankama, članicama ovog udruženja.  
4 Član 15.10 stav 2. Izbornog zakona BiH propisuje da se maksimalno dozvoljeni iznos za finansiranje izborne kampanje 

izračunava tako što se broj glasača u svim izbornim jedinicama u kojima politički subjekt ima kandidatsku listu ili kandidata 

pomnoži sa: 30 feninga za načelnika općine odnosno gradonačelnika i za članove skupštine općine, članove Narodne 

skupštine RS i Predstavničkog doma Parlamenta Federacije BiH, članove Parlamentarne skupštine BiH, člana Predsjedništva 

BiH, i predsjednika i potpredsjednike RS, odnosno 20 feninga za izbore za članove kantonalnih skupština. 
5 Ovaj iznos nije konačan jer nisu iskazani troškovi korištenja sale za održavanje predizbornog skupa tokom kampanje. 

5.2 PREPORUKE 

Preporučuje se Hrvatskoj stranci prava dr. Ante Starčević Bosne i Hercegovine da se pridržava 

odredaba Zakona o finansiranju političkih stranaka, a posebno na osnovu uočenih nedostataka se 

preporučuje: 

➢ da, u skladu s odredbama Uputstva o donošenju finansijskog plana i programa utroška 

sredstava političke stranke, sačinjava program utroška sredstava, te da finansijska sredstva 

obezbijeđena za finansiranje stranke koristi u skladu s utvrđenim planom utroška sredstava i 

isključivo za ostvarivanje ciljeva utvrđenih svojim programom i statutom,  

➢ da, u skladu s odredbom člana 5. stav (4) Zakona o finansiranju političkih stranaka, sve 

priloge prijavlјuje u finansijskom izvještaju,    

➢ da se ne finansira iz zabranjenih izvora,  

➢ da vodi poslovne knjige i podnosi finansijske izvještaje u skladu s računovodstvenim 

propisima,  odnosno da uspostavi pravilne i potpune evidencije o prihodima, rashodima i 

obavezama,  

➢ da finansijske izvještaje koje podnosi Centralnoj izbornoj komisiji Bosne i Hercegovine 

popunjava u skladu s odredbama Pravilnika o godišnjim finansijskim izvještajima političkih 

stranaka, 

➢ da dostavlja dodatnu dokumentaciju koju zatraži Cеntrаlna izbоrna kоmisiјa Bosne i 

Hercegovine, 

➢ da u finansijskom izvještaju iskaže koristi ostvarene od aktivnosti subjekata koji su na bilo koji 

način povezani sa strankom ili su pod njenom kontrolom i 

➢ da postupa u skladu sa podzakonskim aktima koje donosi Centralna izbоrna kоmisiјa Bosne i 

Hercegovine. 

 

KOMENTAR: 

U ostavljenom roku, Hrvatska stranka prava dr. Ante Starčević Bosne i Hercegovine nije dostavila 

primjedbe na nalaze revizije i mišlјenje revizora dato u Preliminarnom izvještaju o pregledu godišnjeg 

finansijskog izvještaja za 2022. godinu. 

 

Šef Odsjeka za revizijske poslove, revizor                                                   

 

Sanja Tošović                                                                                            

 

Revizor 

 

Tanja Golijanin 

 


